	               ՀԻՄՆԱՎՈՐՈՒՄ

 “ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԱՆԴՇԱՖՏԻ ԱԶԳԱՅԻՆ ՔԱՂԱՔԱԿԱՆՈՒԹՅԱՆ ԻՐԱԳՈՐԾՄԱՆ ՀԻՄՆԱԴՐՈՒՅԹՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ 



	Անհրաժեշտությունը



	Նախագծի մշակումը պայմանավորված է Հայաստանի Հանրապետության կողմից 2004թ. մարտի 9-ին վավերացրած «Լանդշաֆտի Եվրոպական Կոնվենցիայով» ստանձնած պարտավորությունների կատարման անհրաժեշտությամբ:



	Ընթացիկ իրավիճակը և խնդիրները



	Հայաստանի Հանրապետությունն իր տարածքի փոքր չափերով, էներգետիկ ռեսուրսների և դեպի ծով ելքի բացակայությամբ, ինչպես նաև տարաբնակեցման համար պիտանի հողատարածքների սահմանափակությամբ` միևնույն ժամանակ, ունի բացառիկ հարուստ մշակութային և բնական ժառանգություն: 

Մեր երկրի համար հատկապես կարևոր է ըստ արժանվույն գնահատել և խթանել զարգացման առկա ռեսուրսները, նպատակ ունենալով ստեղծել քաղաքային և գյուղական ներդաշնակ միջավայրեր` բարեկարգ, գրավիչ և խնամված լանդշաֆտ:

Նշված նպատակին հասնելու խնդիրները բազմաթիվ են և բազմաբնույթ` սկսած հանրային կանաչ տարածքների ընդլանման անհրաժեշտությունից, վերջացրած` գիտակրթական հիմնախնդիրներով: 



	Տվյալ բնագավառում իրականացվող քաղաքականությունը



	 Հայաստանի Հանրապետության կառավարության 2011   թվականի
մարտի 24-ի N 308-Ն որոշմամբ սահմանվել են «Լանդշաֆտի եվրոպական կոնվենցիայից բխող` Հայաստանի Հանրապե​տության պարտավորությունների կատարման 2011-2012 թվականների միջոցառումները: Այդ միջոցառումների կատարմանն ընդգրկված են լանդշաֆտի խնդիրներին առնչվող պետական կառավարման և տեղական ինքնակառավարման մարմինների, գիտական, կրթական ու հասարակական կազմակերպությունների ներկայացուցիչները:
Հայաստանի Հանրապետության վարչապետի 2009 թվականի  հուլիսի 31-ի N650-Ա որոշմամբ ստեղծվել է Հայաստանում Լանդշաֆտի Եվրոպական Կոնվենցիայի իրագործման աշխատանքները համակարգող միջգերատեսչական հանձնաժողովը: Հանձնաժողովն արդյունավետ խորհրդակցական հարթակ է հանդիսանում Կոնվենցիայի իրագործման փոխհամաձայնեցված միջոցառումների  իրականացման համար:
Հանձնաժողովի ընդարձակ կազմը թույլ է տալիս լանդշաֆտի խնդիրների շուրջ ստեղծել ինչպես հորիզոնական, այնպես էլ ուղղահայաց համագործակցության կապեր` խուսափելով  հաստատությունների կողմից իրականացվող գործառույթներում չշաղկապված մոտեցումների վտանգից: 


	Կարգավորման նպատակը և բնույթը



	Գնահատելով լանդշաֆտի որակն ու բազմազանությունը որպես համընդհանուր ռեսուրս, ինչպես նաև ելնելով նշված ոլորտում առկա հիմնախնդիրների լուծման անհրաժեշտությունից, նախագծով ամրագրվում են լանդշաֆտի ազգային քաղաքականության իրագործման հիմնական ուղղություններն ու սկզբունքները:


	Նախագծի մշակման գործընթացում ներգրավված ինստիտուտները և անձիք



	Նախագիծը մշակվել է ՀՀ քաղաքաշինության նախարարության կողմից և քննարկվել Հայաստանի Հանրապետության վարչապետի 2009 թվականի  հուլիսի 31-ի N650-Ա որոշմամբ ստեղծված Հայաստանում Լանդշաֆտի Եվրոպական Կոնվենցիայի իրագործման աշխատանքները համակարգող միջգերատեսչական հանձնաժողովի նիստում.



	Ակնկալվող արդյունքը



	 Հայաստանի Հանրապետության լանդշաֆտի ազգային քաղաքականության իրագործման հիմնադրույթների մշակման միջոցով ակնկալվում է անհրաժեշտ հիմք սռեղծել Լանդշաֆտի Եվրոպական Կոնվենցիայի գաղափարախոսությանը համահունչ` հասարակության կարիքների, տնտեսական գործունեության և շրջակա միջավայրի միջև համաչափ և ներդաշնակ փոխազդեցությունների վրա հիմնված կայուն զարգացման նախադրյալների ստեղծման համար: 

Նախագիծը ուղեցույց կլինի շահագրգիռ պետական կառավարման մարնինների,  տեղական ինքնակառավարման մարմինների, հասարակական և այլ կազմակերպությունների համար` օրենսդրությամբ իրենց վերապահված իրավասությունների սահմաններում ապահովելու Լանդշաֆտի եվրոպական կոնվենցիայով Հայաստանի Հանրապետության ստանձնած պարտավորությունների կատարումը` հիմնադրույթներով ամրագրված միասնական մոտեցումներին համապատասխան:



	Այլ տեղեկություններ 

	Նախագիծը մշակվել է հաշվի առնելով Եվրոպայի Խորհրդի նախարարների կոմիտեի կողմից ընդունված «Լանդշաֆտի Եվրոպական Կոնվենցիայի իրականացման գերակա ուղղությունները» հանձնարարականը [CM/Rec(2008)3].




Տ Ե Ղ Ե Կ Ա Ն Ք

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԱՆԴՇԱՖՏԻ ԱԶԳԱՅԻՆ ՔԱՂԱՔԱԿԱՆՈՒԹՅԱՆ ԻՐԱԳՈՐԾՄԱՆ ՀԻՄՆԱԴՐՈՒՅԹՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության լանդշաֆտի ազգային քաղաքականության իրագործման հիմնադրույթներին հավանություն տալու մասին» ՀՀ կառավարության արձանագրային որոշման  ընդունման կապակցությամբ պետական բյուջեում ծախսերի ավելացման և նվազեցման անհրաժեշտություն չի առաջանում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԱՆԴՇԱՖՏԻ ԱԶԳԱՅԻՆ ՔԱՂԱՔԱԿԱՆՈՒԹՅԱՆ ԻՐԱԳՈՐԾՄԱՆ ՀԻՄՆԱԴՐՈՒՅԹՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության լանդշաֆտի ազգային քաղաքականության իրագործման հիմնադրույթներին հավանություն տալու մասին» ՀՀ կառավարության արձանագրային որոշման  ընդունման կապակցությամբ  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

          ՀՀ քաղաքաշինության նախարար    Վարդան Վարդանյան

